Հ Ի Մ Ն Ա Վ Ո Ր ՈՒ Մ
ԳՈՒՅՔԻ ՆՎԻՐԱԲԵՐՈՒԹՅՈՒՆՆ ԸՆԴՈՒՆԵԼՈՒ, ԳՈՒՅՔ ԱՄՐԱՑՆԵԼՈՒ ԵՎ ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ՏՐԱՄԱԴՐԵԼՈՒ  ՄԱՍԻՆ 
ՀՀ կառավարության որոշման նախագծի

ՀՀ Արագածոտնի մարզպետը գրությամբ ՀՀ ՏԿԵ նախարարություն է ներկայացրել  Աշտարակ համայնքի ավագանու 11.06.2024թ. թիվ 74-Ա որոշումը՝ «Հայաստանի Հանրապետությանը նվիրաբերության կարգով գույք հանձնելու մասին»՝ համաձայն որի առաջարկվում է Արագածոտնի մարզի, Աշտարակ համայնքի գյուղ Նոր Եդեսիա 2-րդ փողոց թիվ 7 հասցեում գտնվող 1.252 հեկտար մակերեսով հողամասը (այսուհետ՝ Գույք) նվիրաբերությամբ  փոխանցել Հայաստանի Հանրապետությանը՝ Աշտարակ համայնքի Նոր Եդեսիա գյուղում դպրոց կառուցելու նպատակով։
Հիմք ընդունելով Աշտարակ համայնքի ավագանու կողմից կայացված որոշումը (պատճենը կցվում է) մշակվել է «Գույքի նվիրաբերությունն ընդունելու, գույք ամրացնելու և անհատույց օգտագործման իրավունքով տրամադրելու  մասին» ՀՀ կառավարության որոշման նախագիծը՝ համաձայն որի նախատեսվում է ընդունել Գույքի նվիրաբերությունը Հայաստանի Հանրապետությանը և այն ամրացնել Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին (այսուհետ՝ Կոմիտե)։ 
Հաշվի առնելով, որ նվիրաբերության իրավունքով փոխանցվող հողամասի վրա նախատեսվում է կառուցել դպրոց՝ նախագծով առաջարկվել է, որ ՀՀ տարածքային զարգացման հիմնադրամի կողմից հողամասի վրա կառուցվող Դպրոցի կառուցման աշխատանքների ավարտից հետո երկամսյա ժամկետում համապատասխան փաստաթղթերի (դպրոցի նախագիծ, շինարարության թույլտվություն, ավարտված շինարարական օբյեկտը շահագործման ընդունող հանձնաժողովի ակտ, ավարտական ակտ (շահագործման թույլտվություն), գույքի չափագրում և այլն)  փաթեթը տրամադրել Կոմիտե՝ գույքի նկատմամբ իրավունքների պետական գրանցում իրականացնելու համար, որից հետո միայն «Նոր Եդեսիայի Ներսես Շնորհալու անվան միջնակարգ դպրոց» պետական ոչ առևտրային կազմակերպությանը հետ կնքել գույքի անհատույց օգտագործման պայմանագիր։
Սույն նախագիծը բխում է ՀՀ կառավարության 18.08.2021թ. թիվ 1363-Ա որոշմամբ հաստատված՝ ՀՀ կառավարության 2021-2026 թվականների ծրագրի (այսուհետ՝ Ծրագիր) պահանջներից։  Ծրագրի 4․3 կետով հաստատվել է «Կրթություն» բաժինը, որով, ի թիվս այլնի, նախատեսվում է մինչև 2026 թվականը կառուցել, հիմնանորոգել կամ վերանորոգել առնվազն 300 դպրոց՝ ապահովելով դրանց ամբողջական հագեցումը անհրաժեշտ գույքով և սարքավորումներով։ Իսկ Ծրագրի  6.7 կետով հաստատվել է «Պետական գույքի արդյունավետ կառավարում» բաժինը, որի համաձայն սահմանվել է գույքի արդյունավետ կառավարման, արդյունավետության և գրավչության բարձրացմանը,  միասնական բազայի հաշվառմանը, բնակչության սոցիալ-տնտեսական խնդիրների լուծմանն ուղղված մի շարք կատարման ենթակա միջոցառումներ։ 
«Գույքի նվիրաբերությունն ընդունելու, գույք ամրացնելու և անհատույց օգտագործման իրավունքով տրամադրելու մասին» Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում եկամուտների ավելացում կամ նվազեցում չի առաջացնի:




